
Inatsisartunut Ilaasortaq 

Pele Broberg, Naleraq 

 

  

 

  

§37-apeqquteqaat nr 207 UPA2024/75/123 aaliangiussami 

isumalioqatigiissitamik pilersitsinissamut tunngasumut akissuteqaat.  

 

Asasara Pele Broberg 

 

Septemberip qulingat 2024-mi UPA2024 imm. 75/123-mut aalajangiussaq 

ataatsimiititaliamik Namminersorneq pillugu inatsit § 21 

atuutsinneqalernissaanut ataatsimiititaliamik pilersitsinissamut tunngasumik 

Naalakkersuisunut apeqquteqarputit. Apeqqutillu taakku uannut 

akisassanngortinneqarput. 

 

Apeqqut 1. Inatsisartut upernaaq ataatsimiinnerminni, 

Namminersorneq pillugu Inatsimmi §21-p atuutsinneqarnissaa 

siunertaralugu ataatsimiititaliap pilersinneqarnissaa 

amerlanerussuteqartunit taasissutigineqarpoq (UPA2024, imm. 75). 

Ataatsimiititaliaq pineqartoq pillugu:  

a.qanorlu amerlatigisunik ilaasortaqarpa? 

b. sumingaanneersunit ilaasortaqarpa? 

c. qanga ataatsimeeqqaarfissiorpa? Ulluata akissutigineqarnissaa 

piumasarineqarpoq.  

d. qasseria ulloq manna tikillugu ataatsimiinnikuua?  

 

Akissuteqaat:  

Inatsisartut aalajangiinerisa kingorna naalakkersuisoqarfiga 

suliakkiutigineqartut naammassiniarlugit periusissamik suliaqarluni 

aallartippoq. Periusissarlu taanna Inatsisinut Ataatsimiitsitaliamut 

paasissutisseeqatigiilluni ataatsimiinnermi julip aappaat 2024-mi 

ingerlanneqartumi saqqummiunneqarput, qanorlu ingerlariuseqarnissaq 

ataatsimiitsitaliamut saqqummiunneqarluni. Nassuiaammik suliaqarnissamut 

piffissaliunneqartup naatsuararsuunera maluginiaqqunarpoq. Taamaattorli 

Naalakkersuisut maluginiarsimavaat inatsisartut oqaluuserisassamik 

matuminnga oqaluuserinninneranni Inatsisartut Ukiakkut 

ataatsimiilinnginneranni nassiuaatip agguaanneqarnissaa pingaartinneqartoq. 

Kissaatigineqartumullu oqaatsit “Naatsumik nassiuiaasiornissaq” 

taamaattumik atorneqartut. 

Sulineq marloqiusanngorlugu § 21-Isumalioqatigiissitaq pilersitsinnagu 

avittariaqartussaavoq, taamalu Inatsisitigoortumik nalunaarusiornissamik 

saqqummiussisoqarumaarluni.  

 

Apeqqut 2. Nassuiaat (UPA2024, imm. 75) 2024-mi ukiakkut 

ataatsimiinnerup aallartinnginnerani Inatsisartut 

saqqummiunneqassaq: Qanoq inerneqarpa, ullorlu suna Inaatsisartunut 

agguaanneqassava?  

Akissuteqaat: 

“§21 Isumalioqatigiissitamik pilersitsinissaq pillugu Nalunaarusiaq” 

Inatsisartunut ulloq septemberip 20-at 2024-mi agguaanneqarpoq. 

Tamannalu malitsigalugu aamma Naalakkersuisut nittartagaannut 

pisortatigoortumik aaneqarsinnaanngorluni. 

Inussiarnersumik inuulluaqqusillunga 

 

 
Vivian Motzfeldt 

